
SO’NGI ILMIY TADQIQOTLAR NAZARIYASI                                                                                  6-JILD 12-SON 
RESPUBLIKA ILMIY-USLUBIY JURNALI                                                                                           13.12.2023 

 25 

UO‘T 631.319.06 

PUSHTALARGA HAJMIY ISHLOV BЕRADIGAN MASHINA O‘QYOYSIMON 

PANJASI UVALASH BURCHAGINI UNING ISH KO‘RSATKICHLARIGA TA’SIRI 

 

X.G‘. Abdulxayev 

t.f.d., dotsent  (Namangan muhandislik-qurilish instituti) 

 

O‘tkazilgan ilmiy-tadqiqot ishlarining tahlili, rivojlangan xorijiy davlatlarda 

pushtalarga ishlov berish texnologiyalari va texnika vositalari hamda pushta olingan 

dalalar tuprog‘ining ishlov berishdan oldingi fizik-mexanik xossalarini o‘rganish 

natijalari va pushtalarga ekish oldidan ishlov beradigan mashinaga qo‘yiladigan 

agrotexnika talablaridan kelib chiqib, O‘zbekiston Respublikasi Intellektual mulk 

agentligining № FAR 00888 va № FAR 01071 raqamli foydali modellarga hamda № 

IAR 05829 ixtiroga patentlari bilan himoyalangan pushtalarga ekish oldidan ularning 

butun profili bo‘yicha to‘liq, ya’ni hajmiy ishlov beradigan mashinaning konstruktiv 

sxemasi ishlab chiqildi [1-6]. 

Mashina tayanch g‘ildiraklar bilan jihozlangan rama va pushtalarning egatlari, 

yonbag‘irlari va tepalariga ishlov beradigan ish organlaridan tashkil topgan (1-rasm) 

[7]. Bunda egatlar pushtalarga nisbatan yuqori qattiqlik va zichlikka ega ekanligi 

hamda ular traktor g‘ildiraklari tomonidan ezilishi sababli chuqurroq yumshatilishini 

hisobga olgan holda ularga ishlov beradigan ish organlari o‘qyoysimon panja 

ko‘rinishida, pushtalar yonbag‘irlariga ularning dastlabki holatini saqlagan holda ishlov 

berilishini ta’minlash uchun ularga ishlov beradigan ish organlari o‘qqa o‘rnatilgan chap 

va o‘ng konussimon g‘altakmolalardan tashkil topgan rotatsion yumshatkich 

ko‘rinishida hamda pushtalarning tepalariga urug‘ ekilishini hisobga olingan holda ular 

ishlov berish chuqurligi bo‘yicha to‘liq va bir tekis yumshatilishini ta’minlash uchun 

ularga ishlov beradigan ish organlari plankalardan tashkil topgan plankali 

g‘altakmolalar ko‘rinishida ishlandi [8-9]. 

Ish jarayonida mashinaning o‘qyoysimon panjalari tomonidan pushtalar egatlari,  

rotatsion  yumshatkichlari  tomonidan  pushtalar  yonbag‘irlari,   plankali 

1 – rama; 2 – osish qurilmasi; 3 – tayanch g‘ildirak; 4 – o‘qyyosimon panja; 

5, 9 – tortqi; 6 – rotatsion yumshatkich; 7, 10 – prujina; 

8 – yo‘naltirgich; 11 – plankali g‘altakmola 

1-rasm. Pushtalarga hajmiy ishlov beradigan mashinaning  

konstruktiv sxemasi 

g‘altakmolari tomonidan esa pushtalar tepasiga ishlov berilishi natijasida ularning 

tepasi, yonbag‘irlari va egatlaridagi unib chiqqan begona o‘tlar to‘la yo‘qotilib, 

pushtalarning butun profili bo‘yicha tuproqdagi namni saqlaydigan mayin qatlam hosil 

qilinadi [10]. 

Ushbu maqolada pushtalarga hajmiy ishlov beradigan mashina o‘qyoysimon 

panjasini uvalash burchagini uning ish ko‘rsatkichlariga ta’siri o‘rganish bo‘yicha 

o‘tkazilgan tajribaviy tadqiqotlar natijalari keltirilgan. 

O‘qyoysimon panja uvalash burchagini uning ish ko‘rsatkichlariga ta’siri o‘rganish 

bo‘yicha o‘tkazilgan tajribalarda o‘qyoysimon panjaning uvalash burchagi 5 oraliqda 

20 dan 35 gacha o‘zgartirildi, uning qamrash kengligi va qanotlarini ochilish 

burchaklari o‘zgarmas va mos ravishda, 14 cm va 65º bo‘ldi. Ishlov berish chuqurligi 10 

cm, agregatning harakat tezligi esa 5,6 va 9,1 km/h etib qabul qilindi. 

Tajribalarning natijalari jadval hamda 2 va 3-rasmlarda keltirilgan. 

O‘qyoysimon panjaning uvalash burchagini uning ish ko‘rsatkichlariga ta’sirini 

o‘rganish bo‘yicha o‘tkazilgan tajribalarning natijalari 

O‘qyoysimon panjaning 

uvalash burchagi, ° 

Ishlov berish 

chuqurligi, cm 

Quyidagi o‘lchamli (mm) fraksiyalar 

miqdori, % Tortishga 

qarshiligi, kN 

hўр ±σ > 50 50-25 < 25 

5,6 km/h 

20 8,9 0,87 3,9 17,8 78,3 0,59 

25 9,2 0,84 3,1 15,6 81,3 0,57 

30 9,1 0,85 3,6 17 80,4 0,63 

35 8,7 0,93 4,1 18,4 77,5 0,68 

9,1 km/h 

20 8,6 0,84 3,4 16,7 78,9 0,63 

25 8,9 0,81 2,5 14,1 83,4 0,61 

30 8,8 0,82 2,9 15,4 81,7 0,69 

35 8,4 0,90 3,5 17,6 78,9 0,75 

Jadvalda keltirilgan ma’lumotlar shuni ko‘rsatyaptiki, agregatning har ikkala 

harakat tezligida ham o‘qyoysimon panja uvalash burchagining 20° dan 35° gacha 

ortishi ishlov berish chuqurligi va uning o‘rtacha kvadratik chetlanishiga sezilarli ta’sir 

ko‘rsatmagan [11-15]. 

Tuproqni uvalanish darajasi o‘qyoysimon panja uvalash burchagiga bog‘liq 

ravishda qavariq parabola ko‘rinishida o‘zgardi, ya’ni 20-25° oralig‘ida ortdi, 25-35º 

oralig‘ida kamaydi (2-rasm). Buni o‘qyoysimon panjani ta’siri ostida tuproqdan 

ajralayotgai kesaklar o‘lchamlarini β burchakka bog‘liq ravishda o‘zgarishi bilan 

izohlash mumkin. Bu burchak 25-30° oralig‘ida bo‘lganda tuproq fraksiyalarining 

o‘lchamlari minimal qiymatga ega bo‘lgan. 

O‘qyoysimon panjaning uvalash burchagini tuproqning uvalanish darajasiga 

bog‘liq ravishda o‘zgarishini qo‘yidagi empirik ifodalar bilan ifodalash mumkin: 

harakat tezligi 5,6 km/h bo‘lganda 

F<25 = -0,059β2 + 3,179β + 38,415   (R2=0,9809), %;          (1) 

harakat tezligi 9,1 km/h bo‘lganda 

F<25 = -0,073β2 + 3,981β + 28,735   (R2=0,9119), %.           (2) 

3-rasmda grafiklardan ko‘rinib turibdiki, o‘qyoysimon panjaning uvalash 

burchagini ortishi uning tortishga qarshiligini avval kamayishiga keyinchalik keskin 

ortishiga olib kelgan. Ya’ni uvalash burchagining 20-25º oraliqdagi qiymatlarida 

tortishga qarshilik biroz kamaygan, 20-30º oraliqda esa bu ko‘rsatkich jadal ortgan. 

Buni ham o‘qyoysimon panjaning ish sirti bo‘ylab ko‘tarilayotgan va siljiyotgan tuproq 

bo‘laklarining o‘lchamlari o‘zgarishi bilan izohlash mumkin. 

 
1, 2 – mos ravishda, agregatning harakat tezligi 5,6 va 9,1 km/h bo‘lganda 

2-rasm. Tuproqning uvalanish darajasini o‘qyoysimon panjaning  

uvalash burchagiga bog‘liq ravishda o‘zgarishi 

 
1, 2 – mos ravishda, agregatning harakat tezligi 5,6 va 9,1 km/h bo‘lganda 

3-rasm. O‘qyoysimon panja tortishga qarshiligini uning uvalash  

burchagiga bog‘liq ravishda o‘zgarishi 

O‘qyoysimon panjaning tortishga qarshiligini uning uvalash burchagiga bog‘liq 

ravishda o‘zgarishini quyidagi empirik formulalar bilan ifodalash mumkin: 

harakat tezligi 5,6 km/h bo‘lganda 

Rу = 0,0007β2 – 0,0319β + 0,9435   (R2=0,9428), kN;            (3) 

harakat tezligi 5,6 km/h bo‘lganda 

Rу = 0,0008β2 – 0,0352β + 0,1008   (R2=0,94), kN.               (4) 

Tezlikni 5,6 km/h dan 9,1 km/h gacha oshishi tuproqni uvalanish sifatini 

yaxshilanishiga olib kelgan, ya’ni o‘lchami 25 mm dan katta bo‘lgan fraksiyalar miqdori 



SO’NGI ILMIY TADQIQOTLAR NAZARIYASI                                                                                  6-JILD 12-SON 
RESPUBLIKA ILMIY-USLUBIY JURNALI                                                                                           13.12.2023 

 29 

kamaygan, 25 mm dan kichik bo‘lgan fraksiyalar miqdori esa ortgan. 

Tezlikni ortishi bilan o‘qyoysimon panjaning tortishga qarshiligi ortgan, chunki 

tezlik ortishi bilan tuproq tomonidan o‘qyoysimon panjaga ta’sir etuvchi inersiya va 

o‘qyoysimon panja tomonidan tuproqqa berilayotgan zarba kuchlari ortadi. 

Yuqoridagi tajribalar natijalari asosida olingan barcha empirik  formulalarni 

ekstremumga tadqiq etib [16], o‘qyoysimon panjaning uvalash burchagi 2248-2718 

oralig‘ida bo‘lganda tuproqni uvalanish darajasi maksimal qiymatga, ish organining 

tortishga qarshiligi minimal qiymatga ega bo‘lishini aniqlaymiz 

Xulosa. Mashinaning 5,6-9,1 km/h ish tezliklari oralig‘ida kam energiya sarflagan 

holda tuproqqa talab darajasida sifatli ishlov berilishini ta’minlash uchun o‘qyoysimon 

panjaning uvalash burchagi 23-25º oralig‘ida bo‘lishi maqsadga muvofiq ekan. 

